周敦頤 

通書 (易經)

順化第十一
天以陽生萬物，以陰成萬物。生，仁；成，羲也。
陰陽，以氣言；仁義，以道言。詳已見圖解矣。
故聖人在上，以仁育萬物，以羲正萬民。
所謂定之以仁義。
天道行而萬物順，聖德修而萬民化。大順大化，不見其跡，莫知其然之謂神。
天地聖人，其道一也。
故天下之眾，本在一人。道豈遠乎哉！術豈多乎哉！
天下之本在君，君之道在心，心之術在仁義。


聖學第二十
「聖可學乎」？曰：「可。」曰：「有要乎？」曰：「有。」「請聞焉。」曰：「一為要。一者無欲也，無欲則靜虛、動直，靜虛則明，明則通；動直則公，公則溥。明通公溥，庶矣乎！」
此章之指，最為要切。然其辭義明白，不煩訓解。學者能深玩而力行之，則有以知無極之真，兩儀四象之本，皆不外乎此心，而日用閒自無別用力處矣。


張載

正蒙

。。。
太虛無形，氣之本體，其聚其散，變化之客形爾。至靜無感，性之淵源，有識有知，物交之客感爾。客感客形與無感無形，唯盡性者一之。天地之氣，雖聚散攻取百塗，然其為理也順而不妄。氣之為物，散入無形適得吾體， 聚為有象不失吾常。太虛不能無氣，氣不能不聚而為萬物。萬物不能不散而為太虛。循是出入，是皆不得已而然也。然則聖人盡道其間，兼體而不累者，存神其至矣。彼語寂滅者(Buddhisti)，往而不返；徇生執有者(Daoisti)，物而不化；以言乎失道則均焉。


性者，萬物之一源，非有我之得私也。


二程

遺書

。。。
學者須先識仁仁者渾然與物同體義禮知信皆仁也識得此理以誠敬存之而已

。。。
天地之間非獨人為至靈。自家心便是草木鳥獸之心也。但人受天地之中以生爾[一本此，下云人與物但氣有偏正耳。獨隂不成，獨陽不生，得隂陽之偏者為鳥獸草本，夷狄受正氣者人也]



